
Балаіан ыйын 17 кўнўнээіи
туругунан. Улуус ўрдўнэн 32
тыЇыынча 983 тонна от бэлэм-
нэммит, ол эбэтэр, 40 тыЇыынча
663 тонна былаантан 81 бы-
рыЇыана. 1 тыЇыынча 924 тонна
сенаж бэлэмнэниэхтээіиттэн 1
тыЇыынча 30 тонната оµоЇуллу-
бут. Догдоµоіо 50, Дьаµхаадыга
545, Мэлдьэхсигэ 391, Хорообукка
44 тонна сенажтаахтар. 

Отторун былаанын, Àллараа
Бэстээіи аахпатахха, Нєєрўктэ-
эйи (101 бырыЇыан), Тараіай
(138), Холгума (106), Ходоро
(150) нэЇилиэктэрэ, Майа сэли-

энньэтэ (178) толорбуттар. Àтыт-
тар гиэнэ чугаЇаан иЇэр. 

Улуус ўрдўнэн 2 тыЇыынча
202,1 гектар иэµµэ бурдук
ыЇыллыбытыттан, 46 гектара
туЇата суоіунан ааіыллыбыт, 1
тыЇыынча 247 гектара сўєЇў
аЇылыгар кєЇєрўллўбўт. Ыйыл-
лыбыт кўннээіи туругунан, 581
гектардаах бааЇына бурдуга
быЇыллыбыт. 296 гектарга сэ-

лиэЇинэй, 108-ка нэчимиэн,
177-іэ эбиэс ыЇыллыбыта. 484
тонна бурдук хомуллубут: 253-Їэ
сэлиэЇинэй, 93-Їэ нэчимиэн,
139-Їа эбиэс. Былаан 1 тыЇыын-
ча 418 тонна эбит буоллаіына,
сабаіаланарынан, 714 тонна бур-
дук хомуллуон сєп диэн эбит.
Былырыын баччаіа 204 тонна
бурдуктаах эбиппит. Ўўнўўтэ,
ортотунан, гектарга 8 центнери-

нэн ааіыллыбыт. Сиэмэ быЇыы-
тынан харайарга 75 тонна буолу-
охтааіа, 10 тоннанан аЇарыллы-
быт. Àтыыга, уопсайа, 420 тонна
былааµµа сылдьарыттан, 221-рэ
батарыллыбыт.

Барыллаан ылыынан, 4
тыЇыынча 800 тоннаттан
итэіэЇэ суох хортуоппуй хомул-
луохтаах. Хортуоппуй хос-
тооЇунун ўлэтэ тэрээЇиннээх

хаЇаайыстыбаларга саліана ту-
рар. Ўўнўўтўн, ортотунан, гекта-
рыгар 61 центнеринэн ылбыттар.
Оттон аЇаіас халлаан анныгар
олордуллар оіуруот аЇын быйыл
133,7 гектар иэµµэ олордубут
эбиппит. Хомуурун былаана – 1
тыЇыынча 718 тоннатыттан 64,14
тонна хомуллубут (былаан 4 бы-
рыЇыана). Хаппыыста 55, мор-
куоп 4,3, сўбўєкўлэ 4,5 уонна
атын культуралар 0,34 тонна хо-
муллубуттар. 

Бэйэбит корр.

Балаіан ыйын 14 кўнўгэр
"Майа – дойдум барахсан" диэн
Майа сэлиэнньэтэ 110 сылын
кєрсє бэлиэ тэрээЇиннэр ыыты-
лыннылар. Сарсыардаттан
ўтўєкэн кўн ўўнэн Манчаары
аатынан стадиоµµа дьон-сэргэ
тоіуоруста, атыы-тутуу
тэнитилиннэ.

Майа сэлиэнньэтин Бо-
чуоттаах гражданиннара, бас-
тыµ тутааччылара, ўєрэіирии,
доруобуйа харыстабылын,
культура, спорт ветераннара,
бастыµнара итиэннэ ўєрэх-
тээЇин, оіо саадын тэрилтэлэ-
рин иитиллээччилэрэ, ўєрэнэ-
эччилэр былаахтарын кўєрэччи
кєтєхпўтўнэн стадиоµµа пара-
адтаан киирдилэр. "Кыталык"
ўµкўў ансаамбылын коллекти-
ва эіэрдэ ўµкўўтўнэн киэргэт-
тэ, уус-уран салайааччы Васи-
лий Винокуров алгыс тылла-
рын анаата. "Àйыына" вокаль-
най итиэннэ кырдьаіастар ан-
саамбыллара Майа туЇунан
ырыаларын бэлэхтээтилэр. 

Ўєрўўлээх кўн бочуоттаах
ыалдьытын – Лондоннааіы
ХХХ олимпийскай оонньуу-
ларга ядрону быраіыыга ўрўµ
кємўс призера Евгения Колод-
кону уруйдуу-айхаллыы
кєрўстўлэр. Евгения Николаев-
наны биЇиги оіолорбут, "Àзия
оіолоро" Норуоттар икки ар-
дыларынааіы V оонньуулар
чемпионнара, призердара, ары-
аллаан киирдилэр. Оройуон
баЇылыга Николай Старостин
Евгения Николаевнаны улуус
бары олохтоохторун аатыттан
Олимп ўрдўкў ўктэлигэр дабай-
ар чиэстэммитинэн итиэннэ
биЇиги улууспут дьонун-сэргэ-
тин кытта кєрсўЇэ кэлбитинэн
эіэрдэлээтэ итиэннэ: "Биир
дойдулаахтарбытынан киэн
туттабыт. Ол курдук, Мэлдьэх-
ситтэн тєрўттээх Тимир Пине-
гин биэс тєгўл Олимпийскай
оонньууларга кыттыбыта, чем-
пион ўрдўк аатын сўкпўтэ.
Итиэннэ кєµўл тустууга кыт-
тыбыт Àртур Федоров, Влади-
мир Торговкин ааттарынан ки-
эн туттабыт. Евгения Колодко
олимпиадаіа кыттыытын бары
кэтээн кєрбўппўт, кини кыай-
ыытын туЇугар ис сўрэхпитит-
тэн ыалдьыбыппыт. Инники-
тин даіаны спорка ўрдўк си-
тиЇиилэринэн ўєрдэ турарыгар
эрэнэбит", – диэн туран,
убаЇаны бэлэхтиир ТуоЇу суру-
гу, сибэкки дьєрбєтўн туттарда.   

СР Ыччат политикатыгар
уонна спорка министрин сол-
буйааччы Юрий Баишев:
"Майа сэлиэнньэтэ 110 сылын
туоларынан бары олохтоохтору
итиитик-истиµник эіэрдэлии-
бин. Бўгўн Евгения Колодко
уонна кини тренерэ, аіата Ни-
колай Колодко буолан нэЇили-
энньэни кытта кєрсўЇэ кэлли-

бит. Евгения Николаевна си-
тиЇиитэ саха норуотун олус
ўєртэ. Олимпийскай мэтээли
кэтэспиппит єр буолла. Евге-
ния балтараа сыл эрэ кўўскэ
дьарыктанан баран, бэйэтэ та-
лааннаах, кыахтаах буолан
олимпиадаіа ўрдўк
кєрдєрўўлэннэ. Евгения ўрдўк
ситиЇиилэммитигэр аіата, рес-

публика аатырбыт спортсмена,
Манчаары БаЇылай оонньуула-
рын элбэх тєгўллээх абсолют-
най чемпиона Николай Àлек-
сандрович Колодко тренер
быЇыытынан ситиЇиилээхтик
ўлэлээбитэ, оіотун Олимп
ўрдўк таЇымыгар таЇаарбыта
биЇигини олус ўєрдэр", – диэ-
тэ. 

Тыл Россияіа Норуоттар
икки ардыларынааіы кылаас-
таах спорт маастара Евгения
Колодкоіа бэрилиннэ:

– Ўтўє кўнўнэн, бўгўн
эЇиги ўбўлўєйдээх тэ-
рээЇиµµитигэр кыттыыны ыл-
быппыттан олус ўєрдўм. Майа
туЇунан мин ўчўгэй эрэ
єйдєбўллээхпин. Манчаары
БаЇылай оонньууларыгар
аіабын кытта кэлэ сылдьыбы-
тым, мас тардыЇыытыгар абсо-
лютнай чемпион буолбутун
кєрбўтўм. Бўгўн олус ўчўгэй-
дик кєрсўбўккўтўгэр улахан-
нык махтанабын, сэлиэнньэ
єссє сайда-тупса турарыгар
баіарабын, – диэтэ. Àіата уон-
на тренерэ Николай Колодко
бырааЇынньыгынан эіэрдэлэ-
эн туран, Майа сэлиэнньэтэ
олус тупсубутун, саµа таас дьи-
элэр тутуллубуттарын, суоллар
оµоЇуллубуттарын бэлиэтээтэ.
Уонча сыл анараа єртўгэр
Майаіа ыытыллыбыт Манчаа-
ры БаЇылай оонньууларыгар
кыттыбытын, кыайбытын ах-
тан аЇарда итиэннэ Евгения
олимпиадаіа кыттарыгар бары
єйўнэн-санаанан бииргэ буол-
бут бар дьонугар махтанарын
биллэрдэ. "Урожай" общество
бэрэссэдээтэлэ Виталий Пест-
ряков Евгения Николаевнаіа
ўрўµ кємўстэн кутуллубут ха-
рысхал бэлиэни кэтэртэ. Евге-
ния тула оіолор тоіуоруЇан
илии баттааЇыннаах хаартыс-
каны тутан ўєрдўлэр-кєттўлэр,
хаартыскаіа тўстўлэр. Бу кўн
Евгения Колодко Харатааіы
оскуола спортсменнарын кытта
кєрўстэ, улуустааіы кыраайы
ўєрэтэр музейга ыалдьыттаата. 

Ўєрўўлээх кўн улуус, Майа
сэлиэнньэтин Бочуоттаах
гражданина, СР Суруйааччы-
ларын союЇун чилиэнэ Михаил
Скрябин суруйбут "Ытык
Майа" диэн хоЇоонун тыллары-
гар композитор Владимир Ксе-
нофонтов гимн музыкатын су-
руйбута сўрэхтэннэ. Дьокуус-
кайтан биир дойдулаахпыт,
Опера уонна Балет государст-
веннай театрын солиЇа, СР
культуратын ўтўєлээх ўлэЇитэ,
улуус Бочуоттаах гражданина
Дмитрий Тихонов ыллаан
иЇитиннэрдэ. Гимни Майа-
тааіы музыкальнай оскуола на-
роднай оркестра (сал. Василий
Захаров) доіуЇуоллаата. 

Бўтўўтўн 2-с стр. аах.

СР Правительствотын Мах-
тал суруга баЇылык Тимофей
Нестеровка, оройуон баЇылы-
гын Махтал суруга Дмитрий
Сидоровка, оройуон дьаЇалта-
тын грамотата Павел Жирков-
ка, Мария Лукинаіа, оройуон
депутаттарын Сэбиэтин грамо-
тата Павел Цыпандиµµа, Люд-
мила Пивовароваіа, Зиновий
Игнатьевка, Сардаана Литвин-
цеваіа туттарылыннылар.
"Майа сэлиэнньэтин Бочуотта-
ах гражданина" ааты Степан
Скрябин, Àкулина Сидорова,
Людмила Яковлева, Марфа
Иванова, Василий Эверстов,
Марфа Àлексеева, Константин
Неустроев, Розалия Захарова,

Владимир Черкашин, Яков
Яковлев о.д.а., "Майа – дойдум
барахсан" анал бэлиэни Варва-
ра Романова, Галина Олесова,
Àнна Гаврильева, Мария Неус-
троева, Полина Кириллина,
Яков Филиппов, Василий Сав-
вин, Галина Эверстова, Вита-
лий Григорьев, Семен Струч-
ков о.д.а. ыллылар. Сэлиэнньэ
баЇылыгын Бочуотунай грамо-
татынан Мария Захарова,
Àлександр Павлов, Иннокен-
тий Дьяконов, Елена Варламо-
ва, Николай Платонов, Àйтал
Горохов, Мария Колтовская,
Махтал суругунан Евгения Вер-
ховцева, Петр Барашков, Игна-
тий Сергеев, Любомир Рома-
нов, Павел Брызгалов, Проко-
пий Скрябин о.д.а. бэлиэтэн-
нилэр. 

Майатааіы народнай театр-
га Майа туЇунан ырыа, хоЇоон
конкурстара тэрилиннилэр.
Сўрўн бириис хаЇаайынынан
поэт Михаил Скрябин буолла,
кини Майа туЇунан элбэх
хоЇооннордооіунан биллэр.
Итиэннэ Глафира Àзарова уон-
на Евдокия Попова айбыт
хоЇоонноро бэлиэтэннилэр.
Егор Спиридонов, Татьяна Ва-
сильева, Рома Винокуров, Àй-
тал Матчитов, Дмитрий Тихо-
нов, Гаврил Колесов-Хардыы,
Клавдия Рожина уонна Ольга
Габышева, "Àйыына" вокаль-
най ансаамбыл, "Àлгыс" вете-
раннар кулууптара Майа
туЇунан ырыалары толоруулара
ўрдўктўк сыаналанна. 

ОЇуокайы таЇаарыыга кон-
курска Майа 1 №-дээх оскуола-

тын фольклор куруЇуогун са-
лайааччыта Ульяна Ефремова
бастаата итиэннэ бастыµнары-
нан Таня Михайлова, Сахаайа
Романова, Люда Филиппова,
Юля Тимофеева, Евдокия По-
пова, Людмила Неустроева,
Àнисия Федорова, Герман
Яковлев ааттаннылар. Сахалыы
таµаЇы кєрўўгэ Àнна, Юрий
Неустроевтар дьиэ кэргэттэрэ,
Светлана Охлопкова сиэннэри-
нээн итиэннэ Людмила, Миха-
ил Дегтяревтар бастыµнары-
нан буолан сыаналаах бириис-
тэринэн наіараадаланнылар.
Елена Кириллина, Людмила
Неустроева, Àграфена Эверсто-
ва, Ирина Àбрамова, Елизавета
Захарова, Наталья Борисова,
Àнисия Федорова, Евдокия Се-
менова ситиЇиилээхтик кы-

тыннылар.  
Бу кўн Майаіа ДОСÀÀФ

Илин эµэрдээіи техническэй
оскуолатыгар (сал. Григорий
Михайлов) бары ирдэбиллэргэ
эппиэттэЇэр саµа автодром
ўєрўўлээх быЇыыга-майгыга
аЇылынна.  Россиятааіы ДО-
СÀÀФ Саха сиринээіи салаа-
тын салайааччытын солбуйаач-
чы, уу аннынан харбааЇыµµа
уонна булка Норуоттар икки
ардыларынааіы кылаастаах
инструктор Сергей Соболев
кыттыыны ылан Тимофей Не-
стеровы ДОССÀФ тэриллибитэ
85 сылынан єйдєбўнньўк мэтэ-
элинэн наіараадалаата. 

Майа 110 сылыгар аналлаах
тэрээЇин эіэрдэ концерынан,
улахан салютунан тўмўктэннэ.

Манчаары аатынан спор-
тивнай-чэбдигирдэр киин иннигэр
Манчаары БаЇылайга аналлаах
пааматынньык туруоруллубута
уон сыл кэриµэ буолла. Àіыйах
сыллааіыттан бэртэх ол паама-
тынньыкпыт сиэмэн сыбаіа то-
ороттон ата уонна киЇитин
тєбєтє тараіайданан хаалан,
ааЇар дьон хараіын аалан ахан
биэрбитэ. Ити Манчаары аты-
нан кєтўтэн иЇэр пааматыннь-
ыгын скульптордар Егор Оготоев
уонна Сергей Лукин оµорбутта-
ра. 

Быйыл атырдьах ыйыгар
баар-суох саха национальнай
геройугар аналлаах пааматын-
ньык саµардылынна, сэлиэн-
ньэ кєстўўтўн да сэргэхситтэ.
Уус-уран єртўнэн чєлўгэр
тўЇэриигэ биллиилээх скульп-
тор, СР ХудуоЇунньуктарын
союЇун чилиэнэ Àфанасий Ро-
манов ылсан оµордо. Кини бы-
лырыын Тыыллыма орто оскуо-
латын аттыгар тєрєєбўтэ 100
сылыгар сєп тўбэЇиннэрэн бил-
лиилээх общественнай-полити-
ческай деятель С.З.Борисов
бюЇун оµорон туруорбута. 

Улуустааіы ўєрэх управле-
ниетын начальнигын солбуйа-
аччы Иннокентий Скрябин

иЇитиннэрэринэн, скульптура-
ны саµардыы 425 тыЇыынча
солкуобайга тэµнэспит. Ўбў-
харчыны ўєрэх тэрилтэтин
ўлэЇиттэрэ акция чэрчитинэн
хомуйбуттар. 

Манчаары тєбєтє тєрдўттэн
саµардыллан, улуустааіы кыра-
айы ўєрэтэр музейга баар Ман-
чаары бюЇун ўўт-маас ўтўгўннэ-

риллибит. Онон ўрўмэччи
маµан атынан кєтўтэн иЇэр
дьиµнээх Манчаары БаЇылай
уобараЇа, дьоµµо-сэргэіэ дьэ
ситэриллэн арылынна. Паама-
тынньык сыбаіа аналлаах суу-
радаЇынынан кутуллубут, онон
єр сылларга тулуЇуоіа диэн
"Диаманд" ХЭО тутааччылара
эрэннэрэллэр.   

ОЛИМПИÀДÀ  ПРИЗЕРÀ  ЕВГЕНИЯ  КОЛОДКО
МÀЙÀЛÀР  ЎЄРЎЎЛЭРИН  ЎЛЛЭїИННЭ

ПÀÀМÀТЫННЬЫК 
СÀҐÀЛЫЫ  КЄРЎҐНЭННЭ

Балаіан ыйын 12-13 кўннэри-
гэр Майа сэлиэнньэтигэр
УраЇалаах алааска кєієрдўў
ўлэтэ ыытылынна.

Субуотунньук кэлэр сайын
ыытыллыахтаах республика-
тааіы Олоµхо ыЇыаіар бэлэм-
нэнии чэрчитинэн алааска кўєх
ўўнээйини єссє ўксэтэр сыал-
лаах тэрилиннэ. 12 учаастакка
араарыллан Майаттан хол-

боЇуктаах тэрилтэлэр ўлэЇиттэ-
рэ уопсайа 1500 кэриµэ ахсаан-
наах хатыµ, бэс, ўєт талах кур-
дук сэппэрээктэри олортулар. 

УраЇалаах культурнай-этно-
графическай комплекс быЇыы-
тынан хайдах сайыннарыллар
былаана оµоЇуллубута ыраатта.
Бириэмэ ыган иЇэр, ыЇыах кэ-
мэ чугаЇыыр.  

УРÀїÀЛÀÀХ 
КЄІЄРДЎЛЛЭР

ТУОХ? ХАННА? ХАїАН?

БалаЇаны бэлэмнээтэ Марфа ПТИЦЫНÀ.



Быйыл кыЇын "Кыым" хаЇыат
уонна "Байдам" сурунаал ыыппыт
норуот маастардарыгар чаппа-
рааіы тигиигэ конкурс кыайыы-
лааіа Àлександра Портня-гина –
Тєхтўрдээіи оіо техническэй
дьоіурун сайыннарар киин педагога,
"Симэх" куруЇуок салайааччыта.

Кини этэринэн, киЇи сатааба-
таіа диэн суох, санааіын ууран,
дьаныЇан туран ылыстахха туох
барыта кыайтарар. Бэйэтин холо-
бурунан олоххо, ўлэіэ угуйар киЇи
туЇунан хайаан да атын дьон эмиэ
билиэн баіараммын бўгўн кэпси-
иргэ соруннум.

Кырдьыга да, оннук, Àлексан-
дра Викторовна єрўў тугу эрэ
оµоро-оЇоро, тигэ сылдьар буо-
лар, кини аттыгар ўлэ кўєстўў ор-
гуйар. Кєрўєх бэтэрээ єттўгэр, са-
халыы сон, онтон сахалыы оіо то-
лору кэмпилиэк таµаЇа бўтэн-
оЇон, анаммыт дьонугар тиэрдил-
либит буолар. БиЇиги, кинини
кытта бииргэ ўлэлиир дьоно, ис-
тэн эрэ хаалбыппыт баар буолар.
Бўгўн куораттыыбын диэбитэ, он-
тон сарсыныгар "Зингер" массыы-
налаах кэлби-тигэр, соЇуйан эрэ
хаалбыппыт. Саµа чаппарааіы ти-
гэн, бўтўннўўтўн илиинэн быысы-
байдаан ыыппыт этэ. Биллэн ту-
рар, барытын ўлэтин кэнниттэн
дьиэтигэр тиийэн тигэр эбит,
биЇиги ол чаппарааіы харахтаан
да кєрбєтєхпўт. Онтон дьиэтигэр
иккилээх кыра сиэннээх ээ, "тиги-
эн баіаран" былдьаЇара, орооЇоро
элбэх буоллаіа дии, ону кыра
оіолоох дьон билэн эрдэхтэрэ.

Àлександра – тєхтўрдэргэ кий-
иит. Хантан тєрўттээххиний диэн
ыйыттахха: "Бу диэн этэр кыаіым
суох. Ийэм – Àмма, аіам – Таатта.
Мэµэіэ тєрєєбўтўм, улааппыт си-
рим Хаµалас Єктємє. Ийэм иис-
тэнньэµ этэ, аіам эрдэ єлбўтэ.
Онон аіыс оіотун соіотоіун атах-
тарыгар туруорбута. Ийэм Шеста-
кова Елена Сергеевна бэйэтэ маас-
тар, оттон эбэм эмиэ иистэнньэµ,
Чабыкина диэн араспаанньалаах.
Баайдарга ыµырыыга сылдьан ии-
стэнэрэ ўЇў. Ийэм балта Корнило-
ва Àлександра Сергеевна эмиэ но-
руот маастара", – диэн кэпсиир
удьуор утума Àлександра Викто-
ровна. Бииргэ тєрєєбўттэриттэн
кини курдук иистэнэр суох эрээ-
ри, кєннєрў ииЇи иистэнэллэр,
уруЇуйдьуттар эбит. "Ийэбит ба-
рытын сатыыра, – Àлександра
салгыы кэпсиир. – Кырыйар,
уруЇуйдуур, тўўлээіи да тигэр,
таµаЇы, туоЇу – барытын". Кини
бэйэтэ эмиэ оннук, бэЇис оіо ийэ-
тин кытта тэµµэ сылдьан, ыарахан
ўлэни ўлэлэЇэн, улахан оіолор
соіуруу, кыралар оскуолаіа ўєрэ-
нэллэригэр кємєлєЇєн, ийэтин ат-
тыгар сылдьан, ўєрўўтўн, хомолто-
тун барытын тэµµэ ўллэстэрэ.         

Бэйэтэ ўс оіо амарах ийэтэ,
билигин бары ыал буолбут, туспа
буруо таЇаарыммыт, олоххо суол-

ларын бэйэлэрэ тыырынар дьоЇун
дьон. Номнуо алта сиэн эбэтэ. Кы-
ра кыыЇа Лена удьуор утум моде-
льер-дизайнер идэтигэр Àрктичес-
кай институкка ўєрэнэр. Уолатта-
ра атын ўлэлээх дьон, маЇынан
бэркэ уЇаналлар. Дьоннорун саµа
дьиэлэригэр оЇуор наличниктары
кэлэн оµорбуттара кєрўєххэ
ўчўгэйэ сўрдээх. Соторутааіыта
аіаларын ўбўлўєйўгэр сахалыы
тєгўрўк остуол оµорон бэлэхтээ-
биттэр. Àіалара Àфанасий Àфана-
сьевич ўйэтин-сааЇын тухары су-
оппар. Билигин бочуоттаах сын-
ньа-лаµµа олорор.

Оттон Àлександра Викторовна
ўлэтин салгыыр. Кини єрўў оскуо-
лаіа ўлэлээбэтэіэ, идэтинэн – ре-
жиссер. 1978 с. культпросвет учи-
лище театральнай-режиссерскай
салаатын бўтэрэн, Єктємµє ОП-
ТУ-га маастардаабыта. Тєхтўргэ
кулууп ўлэЇитинэн тиийбитэ.
Олоіун аргыЇын кєрсєн, ыал буо-
лан Тєхтўргэ кєЇєн кэлэн олох-
суйбуттара. Манна кини идэтин
таЇынан, олох ўєрэппит идэтинэн
олох-дьаЇах комбинатыгар 15 сыл
ўлэлээбитэ.

– Àан бастакынан тугу уонна
хаЇан тикпиккиний?

– БэЇис кылааска ўєрэнэ сыл-
дьан бэйэбэр былааччыйа тикти-
битим. Ол да иннинэ саахымат ат-
тарар этим, балтыбар куукула
таµаЇын тигэрим. Эдьиийдэрим,
убайдарым оіолоругар эмиэ таµас
тигэрим, онтон студенныы сылдь-
ан бииргэ ўєрэнэр оіолорбор
таµас-сап тигэрим. Иван Бурцев
салайааччылаах ÀТОС агит-бири-
гээдэіэ баарым, концертыыр
кєстўўмнэри тигии мин ирээтим
этэ. Оо, онтон сценаіа кэтиллэр
таµаЇы-сабы билигин даіаны
быЇабын, тигэбин.

Àлександра Тєхтўргэ "Сандаа-
ра" ансаамбыл кыттыылааіа. Улу-
устааіы культура эстафетатын хас
да тєгўллээх лауреата. Олох-дьаЇах
комбинатыттан оскуолаіа кэлэн
оіолору иискэ ўєрэппитэ быйыл
уон биэс сыла буолбут. Дьарыкта-
нар кыргыттара кинини батыЇа

сылдьаллар. Оіолор сўрэхтэригэр
суолу сатаан булар: "Оіону кытта
тэµнээіин курдук сыЇыан-наЇан,
дьарыгын уларыта сылдьан, хал
гыннарбакка, єрўў тугу эрэ
саµаны оµордоххо кинилэр ўєрэ-
нэллэр", – диэн кэпсиир Àлексан-
дра Викторовна.

Кини тус бэйэтин бастакы бы-
ыстапката улуустааіы музейга
2003 сыллаахха туруоруллубута.
Сўрўн дьарыктанар хайысхата –
национальнай сахалыы иис. Ол
гынан баран барытын ылсан
оµорор. Оннооіор Тєхтўргэ
хаЇыакка тахсыбыт ыстатыйанан
сирдэтэн икки дьиэтин иккиэннэ-
рин оЇохторун уурта-лаабыт этэ.

– Хайдаіый?
– Ўчўгэй, кыЇын тоµмоппут.
Кини олус судургу киЇи, хаЇан

даіаны кыыЇыра-тымта сылдьа-
рын кєрбєккўн, ыалдьарын кэпсэ-
нэ сылдьыбат, олоххо инникигэ
эрэллээх. Оµоро турбутун ыЇык-
тыбат, ситэриэх-тээіин хайаан да
ситэрэр.

Суол-иис сабыллыан эрэ ин-
нинэ Тєхтўрдээіи уустар "Хатат"
тўмсўўлэрин чилиэннэрэ Ярослав-
скай аатынан музейга киирэн
фондаіа харалла сытар былыргы
оµоЇуктары кєрбўттэрэ, ўєрэп-
питтэрэ. Àлександра Викторовна
сылгы киэргэлин оµоЇуутун сы-
ныйан туран кєрєнистэн, мээрэй-
ин ылан, кычым, дэпсэ, чаппараах
– толору кэмпилиэк тигэр была-
аннаах. Àныгылыы саха таµаЇа
син-биир былыргы ўгэЇи тутуЇан
тигиллиэхтээх диэн тус санаалаах.
"ÀЇары элбэх страза, тесьма тут-
тулларын биЇирээбэппин", – ди-
ир.

Кыах баарынан барытыттан
ылсан ўлэлиир баіалаах тимири-
нэн, муоЇунан. 

Àлександра Портнягина кур-
дук дьон баалларын тухары олох
сайдыыта хаЇан да тохтуо суоіа.

Ньургуйаана МÀКÀРОВÀ,
Тєхтўрдээіи оіо техническэй

дьоіурун сайыннарар киин 
тэрийээччи педагога.

АНАЛ  ТАїААРЫЫ

Дьахталларга аналлаах таЇаарыы

НОРУОТ  МААСТАРА
АЛЕКСАНДРА  ПОРТНЯГИНА

ЭРИЭККЭС  ЭБЭЭЛЭР

Дьаµхаады нэЇилиэгин сайдыы-
тыгар Кўн бўгўнўгэр диэри общест-
веннай ўлэ – сўрўн кўўс. Єссє ўєЇээ
дэриэбинэ ўєскўў илигиттэн
Тєхтўргэ общественнай ўлэ
кўєстўў оргуйара. Бары тэрилтэ-
лэри тўмэ тардан 1965 с. дьахтар
комитетын Зоя Ларионова ордук
сэргэхтик тэрийэн нэЇилиэнньэ
махталын ылбыта, онтон совхоз
киинэ буолбутун кэннэ Àлександра
Àндреева єр сылларга кэргэнинээн
Àлександр Михайловичтыын
нэЇилиэк культурнай олоіор тирэх
буолан, бэйэлэрэ культура специа-
листарын курдук, ўлэ чааЇын кэн-
ниттэн кєлўєнэіэ кэпсэлгэ киирэр-
дии ўлэлээбиттэрэ, холобур буол-
буттара. Салгыы 6 оіолоох, су-
оппар кэргэннээх, зоотехник идэ-
лээх Федора Попова эстафетаны
тутан 15 сыл устата солбуллубат
салайааччынан буолбута. 2001
сылтан кырдьа-іастар комитетта-
рын салайбыта, "Àлгыс" ўµкўў
коллективын бастакы тэрийээч-
чинэн буолбута. СааЇырбыт 20
ийэни, эбэни тўмўў ўгўс дьирээ
ўлэттэн тахсар. Кинилэр дьиэ кэр-
гэни, сиэннэри, хос сиэннэри
кєрєллєрўн таЇынан кўннээіи
дьиэ тўбўгэ, араас кыЇаліалар, со-
роіор содуллаах сўтўктэр барыта
бааллар. 

ЎµкўўЇўттэргэ саамай дьоЇун
эбэнэн Валентина Попова буолар,
кини кэргэнэ Климентий Попов
єйєбўлўнэн сааЇыран баран
ўµкўўлўўр ўєрўўтўн биллэ. Татья-
на Ларионова суруйбут хоЇоону-
гар бу курдук суруллубут:

Эдьиий Валя аргыый хааман,
Эіэрдэлээн киириэіэ,
"Оо, дьэ, Валя", – дииллэрин
Сырыы аайы истиэіэ. 
СааЇырбыт киЇи ылынара бы-

таан буолар, тута єйдєєн бысты-
бат, ол да буоллар Валентина Ва-
сильевна тулуурунан коллектив
биир кырдьаіас ўµкўўЇўтэ буо-
лар.

Бадьалыы кыргыттар 
Галя, Маайа, Єлєєнє
ЧэмэлиЇэн, чаіааран
Чахчы сэргэх кыргыттар.
Кинилэр – Бурнашевтар кий-

ииттэрэ 9 оіолоох Галя, 4-тўў
оіолоох Маайа, Єлєєнє буолал-
лар. Дьиэ баЇылыктара Бурна-
шевтар "кєµўлў" куруук биэрэл-
лэр: "Коллективка кыттыЇыµ, ха-
алан, туран хаалымаµ", – дэЇэл-
лэр. Àллараа дэриэбинэ уЇугуттан
ырааіын, тымныытын аахсыбак-
ка, Лара, Люба, Груня, Дима,
Иван буоланнар ўµкўўлўўрў сорук
оµостон, эрдэттэн тустаах ўлэлэ-
рин тўмўктээн кулууп дьиэтигэр
тиэтэйэллэр.

Груня Бурнашева ўµкўўЇўт
бэрдэ. БыЇыы-таЇаа да мааны,
мэлдьи ўєрўў аргыстаах коллектив
убаастыыр киЇитэ. 

Àтыы-тутуу аргыстаах,
Кырыйааччы, айааччы,
КыраЇыабай бэйэлээх
Кэрэ кєстўўм тигиэіэ,
Грунябыт биЇиэхэ.   
"Àлгыс" ўµкўў коллективыгар

ўµкўўЇўттэр эрэ буолбакка, бил-
лэр сўўрўктэр Мария Неустроева,
Егор Пермяков, Иван Ермолаев,

Àнисия Сергучева, Дмитрий Бу-
бякин бааллар.

Àан дойду атахтаахтарын,
Àтахтаах да оµорбото,
Àтах быЇый сўўрўк эбэ,
Àлмаас курдук кытаанах,
Àлаас кыыЇа Маарыйа.
Ити тыллар Мария Неустрое-

ваіа ананаллар. Бу кўннэргэ Ма-
рия Романовна Германияіа Сен-
тау куоракка сўўрэн боруонса мэ-
тээли иилинэн кэлэн ўєрўўтэ ула-
хан. Коллектив бастыµ
ўµкўўЇўттэринэн Любовь Зыкова,
Екатерина Соловьева, Мотрена
Билюкина, Светлана Шарина, Ев-
докия Плотникова буолаллар.
Мотя ўµкўўлўўрўн таЇынан ылла-
ан дуораЇыттаіына хайа бэйэлээх
киЇи ытыЇын тыаЇын бэлэхтээбэт
буолуоіай? Света тєрўттэринэн
"Їээдьэ" ўµкўўтўн туруоруон олус
баіарар, ол баіата туолуохтун.

"Àлгыс" коллективка эр дьон-
тон Иван Ермолаев, Егор Пермя-
ков, Реворий Зыков, Дмитрий Бу-
бякин эдэр саастарын антах ыы-
тыахтарын баіарбаттар.
"СааЇырыахха сєп, оттон кырдьы-
ахха сатаммат", – дэЇэллэр. 

2007 с. коллектив "Эдэрдии
эрчими эµэрдэЇэн" диэн конкур-
стан сэдиптээн ўлэтин саіалаабы-
та. Онно "Чоппуускалар" диэн
кєр-кўлўў эµэрдээх кырдьаіастар
комитеттарын бэрэссэдээтэлэ Фе-
дора Попова кєіўлээЇининэн, ку-
лууп хореограба Валерий Степа-
нов салайыытынан кырдьаіастар
ўµкўўлўўр буолбуттара. Кинилэр
– туох да музыкальнай ўєрэіэ су-
ох, ўксўлэрэ Тєхтўргэ музыкаль-
най оскуола аЇыллыан иннинэ
олох суолугар ўктэммит олохтоох-
тор. Биир дьиэ иЇиттэн тэлэЇий-
бэтэх кырдьаіастар оройуон ўгўс
кулууптарыгар, Хаµалас Тєхтў-
рўгэр, Дьєппєµµє, Уус-Àлдан
Суоттутугар, Бороіоµµо, Сыыр-
даахха, Таатта Чычымаіар, Дьоку-
ускайга, Àмма Àлтаныгар о.д.а. га-
строль киэµ аартыгын тутуспутта-
ра. Кинилэр сценаіа ўµкўўнэн
эрэ муµурдамматтар. Дуобат, саа-
хымат, хабылык, хаамыска,
сўўрўў, эстафета, остуол тенниЇэ
курдук спорт кєрўµнэригэр
кўрэхтэЇэллэр. Хабылыкка Татья-
на Ларионова, хаамыскаіа Эмма
Яковлева, остуол тенниЇигэр Га-
лина Колосова, дуобакка Мария
Третьякова, Иван Ермолаев, Лука
Никифоров, саахымакка Юрий
Ларионов, Саргылана Винокурова
иннилэрин кимиэхэ да биэрбэт-
тэр, мэлдьи кыайыы кєтєллєєх
буолаллар. Сыал ытыытыгар, ха-
ры баттаЇыытыгар кыайыы
ўєрўўтэ эмиэ баар буолааччы.

Коллектив быйыл сайын Дми-
трий Ходулов, Гаврил Колесов
ўбўлўєйдэригэр аналлаах тэрээ-
Їиннэргэ кыттыыны ылбыта. Ма-
андайга, кырдьаіастар ыЇыах-та-
рыгар Хаптаіайга эмиэ ыалдьыт-
таабыттара, бар дьонно-рун
ўєрдўбўттэрэ. Ийэлэр, эбэлэр ба-
рахсаттар ўµкўўлўў, дьону ўєрдэ
сылдьаллара кєрўєххэ ўчўгэйи-
эн...

Прасковья ГОВОРОВÀ.
Тєхтўр. 

ККЭЭППССИИЭЭХХППИИНН  ББÀÀІІÀÀРРÀÀББЫЫНН

Кўндў ийэбитин, эбэбитин, хос эбэби-
тин, тыыл, ўлэ ветеранын, Герой ийэни,
сэрии кыттыылааіын огдооботун, Нам
Кєбєкєнўттэн тєрўттээх Хара олох-
тооіун

ГОГОЛЕВÀ Мария Семеновнаны
85 сааЇын томточчу туолбутунан
истиµник эіэрдэлиибит!

Баіарабыт Кўн сиригэр бары кэрэни,
ўчўгэйи, кытаанах доруобуйаны. Чугас

дьонуµ тапталларынан арчылан диэн алгы-
спытын аныыбыт. СўЇўєхтээх бэйэбит сўгўрўйэн туран
махталбытын тиэрдэбит.

Оіолоруµ, сиэннэриµ, хос сиэннэриµ,
кўтўєттэриµ, кийииттэриµ.

Кўндў таптыыр кэргэммин, ийэби-
тин, эбэбитин, Àллараа Бэстээх олох-
тооіун

КЫЧКИНÀ  Екатерина Àлексеевнаны
70 сааЇын туолбутунан итиитик-ис-
тиµник эіэрдэлиибит!

Эн эйэіэс майгыµ, биЇиэхэ кыЇам-
ньыµ, уіараабат тапталыµ, ўлэіэ-хам-
наска ўтўє суобастаах сыЇыаныµ, олоххо
дьулууруµ ўтўє холобур буолар. Эн улуус-

тааіы доруобуйа харыстабылыгар 40-тан
тахса сыл устата эµкилэ суох ўлэлээн бар дьонуµ

ытыктабылын ылаіын.

Кўндў киЇибит, кўн-дьыл єксўєнўн билим-
мэккэ сэргэхтик туттан-хаптан, єссє даіаны чугас
дьоµµор тирэх буолан, кинилэр сылаас тапталларыгар
угуттанан уЇуннук, дьоллоохтук олор диэн алгыыбыт.

Кэргэниµ, оіолоруµ, сиэннэриµ.

Кўндў оіобун, таптыыр кэргэммин,
кўн-кўбэй ийэбитин, биЇиги аймах киэн
туттар, истиµник саныыр киЇибитин,
балтыбытын, эдьиийбитин, Павловскай
олохтооіун
ДМИТРИЕВÀ Àлександра Àндреевнаны

ўбўлўєйдээх тєрєєбўт кўнўнэн ис сўрэх-
пититтэн ўєрэ-кєтє эіэрдэлиибит!

Эйиэхэ, ўлэЇит, иллээх-эйэлээх дьиэ
кэргэн ийэтигэр, сайаіас санаалаах, ыл-

лыктаах толкуйдаах, аймах-билэ дьоµµун
бииргэ тўмэр, ўлэіэ-ўєрэххэ угуйар, кєіўлўўр дьоіурдаах
киЇибитигэр ыарыріаттахха ўтўє сўбэЇит, кыайбатах-
ха кємє, тирэх буолар, барыбыт туспутугар кыЇаллар,
тўбўгўрэр ўтўє сыЇыаныµ иЇин дириµник махтанабыт.

Кўндў киЇибит, бар дьонуµ, ыччаттарыµ ўтўє сана-
аларынан кынаттанан чэгиэн-чэбдик туруктаах, ўєрўў-
кєтўў ўктэллээх, дьол-соргу тосхоллоох буола тур, тол-
кудаабыккын тобула, санаабыккын саргылыы сырыт
диэн баріа баіа санаабытын Эйиэхэ аныыбыт.

Ийэµ, кэргэниµ, оіолоруµ, эдьиийдэриµ, кўтўєттэриµ,
убайыµ, саµаЇыµ, балтыларыµ, 
бырааттарыµ, кийииттэриµ.

Эіэрдэлиибит!



Балаіан ыйын 14 кўнўгэр Куоµ
Харах ипподромµа Майа
тєрўттэммитэ 110 сылыгар
даіааЇыннара ыытыллыбыт
"Sakha–Breeders cup" бирииЇигэр
уонна олохтоох сылгыларга диэн,
барыта 10 сўўрдўўгэ сиэнчэрдэр
уонна Мэµэ-Хаµалас, Хаµалас,
Чурапчы, Уус-Àлдан, ЎєЇээ Бўлўў
улуустарын ааттарыттан ыра-
ас хааннаах боруодалар илин-кэ-
лин тўЇўстўлэр. Булкаас хаанна-
ахтар туЇунан этэр буоллахха, ре-
спубликатааіы аты сўўрдэр
спорткомплекс (тыа хаЇаайыс-
тыбатын академиятын ипподро-
ма) директора, республика ат
спордугар федерациятын чилиэ-
нэ, "Конный спорт Якутии" су-
рунаал корреспондена, кўрэх-
тэЇиигэ кылаабынай судьуйалаа-
быт Àлександр Капитонов
быЇаарбытынан, инникитин си-
энчэр сўўрўктэри анаан кўрэх-
тэЇиннэрии былааннаахтык ыы-
тыллан иЇиэхтээх: "Мэµэ-
Хаµалас улууЇа сиэнчэрдэри
уонна саха аттарын сўўрдўўнў
сааЇылааЇыµµа республикаіа
улахан кємєнў оµорор
улууЇунан буолар. Республика
таЇымынан эмиэ ат спордун бу
хайысхатын кыралаан киллэрэн
иЇиэхпит этэ", – диэтэ уонна
быйыл республика таЇыттан 5
боруода сўўрўк аіалыллыбытын
уонна, єссє, Европаттан 2 тиэл-
лэн иЇэллэрин кэпсээтэ. Àаттара
да абытай ааттаах сылгылар
иЇэллэр эбит: Электрошок уон-
на Сагарекс диэннэр (рекс –
ыраахтааіы). Инники 5 ат Моск-
ва уобалаЇыттан атыылаЇыллы-
быттар. 

Бириистэр да кўрэхтэЇии
таЇымыгар эппиэттэстилэр. Ол
курдук, ньирэйтэн, сибиинньэ
оіолоруттан, убаЇаттан саіала-
ан, ититэр электропушкалар,
"Штиль" мотуор-эрбии, домкрат
туруорулуннулар. Кылаабынай
бириис – кытайдар мини-трак-
тордара олохтоох тєрўєх сылгы-
лары сўўрдўўгэ хамаанданан
тўмўгў таЇаарыы кыайыылааіар
ананан, дьон хараіын ымсыыр-
да, ипподром ортотугар кытаран
турда. Сыаналаах техника бири-
ис туруоруллубутугар Майа сэ-
лиэнньэтин дьаЇалтата, ўп уксу-
бут биирдиилээн дьон
єµєлєєхтєрўн бэлиэтиибит.
Итини тэµэ, бириистэри,
наіараадалары республикатааіы
уонна улуустааіы ат спордун фе-
дерациялара (Святослав Кирил-
лин), тыа хаЇаайыстыбатын уп-
равлениета, Хара нэЇилиэгин
уонна улуус дьаЇалталара,
бааЇынай хаЇаайыстыбалар,

"Манчаары" кооператив, Мэµэ-
Хаµаластааіы массыына суолла-
рын тэрилтэтэ, "Мегинские ав-
томагистрали", "Мегинский газ-
строй" тэрилтэлэр, Руслан Федо-
тов, Максим Забровскай, Сарда-
ана Сосина, Àфанасий Чириков,
Гаврил Пивоваров уо.д.а. анаан-
нар, республика таЇымнаах
кўрэхтэЇии тахсарын хааччый-
дылар. КўрэхтэЇиигэ республи-
каіа тохсуЇунан оµоЇуллубут
старт-машинаны ўлэлэттилэр.

Бастакы сўўрдўўгэ табаіалар
"Сиккиэрдэрэ" тыЇыынчалаахха
кєЇєрўллэн, иккиэйэх ат кўрэх-
тэЇиини 800 миэтэрэіэ саіалаа-
тылар. Бу уЇуµµа Михаил Еме-
льянов баайбыт тєрдўс кєлўєнэ 2
саастаах хара тураіас тыйа, Ми-
ни-Реал уонна Сээрэ оіолоро
Сермина 1 мўнўўтэ 7 сєкўўндэ 1
дэЇээтэйинэн кэлэн, кўрэс-
тэЇээччитин – табаіалар тураіас
Эрэликтэрин (хаЇаайына Нико-
лай Негнюров) 2 сєкўўндэ 6
дэЇээтэйинэн урутаата. 

Эмиэ итиччэ уЇуµµа Саха
сиригэр тєрєєбўт 3 боруода аттар
тўстўлэр. "Манчаары" ат баайа-
аччыта Егор Оконешников бэйэ-
тэ сўўрдўбўт Найаана Куотун би-
этэккэ 56 сєкўўндэ 9 дэЇээтэйи-
нэн аіалан, 25 тыЇыынча солку-
обай сертификатын тутта. Эмиэ
бу кооператив "кыыЇа" Сальма
57 сєкўўндэ 1 дэЇээтэй бириэмэ-
ни кєрдєрдє. Хаµаластар Эрег-
лааналара ўЇўс кэллэ.

ТыЇыынча миэтэрэіэ 2 саас-
таах 4 сылгы тўЇўўтўгэр Àркадий
Лукин тураіас соноіоЇо Кыл-
бар, кылбардык да буолбатар,
кыайда (1 мўнўўтэ 21 сєкўўндэ 7
дэЇээтэй), оттон хаптаіайдар ту-

раіастара Кынат 1 мўнўўтэ 22
сєкўўндэни сурунан, иккис миэ-
стэни эрэллээхтик хааччынна.

Эмиэ итиччэ уЇуµµа ыраас
хааннаах боруодалары сы-
рыЇыннарыыга тыЇыынчаіа
идэтийбит 2006 сыллаах тєрўєх
атыыр Àрания Бания ("Манчаа-
ры") иннин биэрбэтэ (1 мўнўўтэ
3 сєкўўндэ 3 дэЇээтэй). ЎєЇээ
Бўлўўттэн аіалыллан кыттыбыт
Интрига (2009 сыллаах) уус-ал-
даннар соноіосторо Франциско
Гойяттан иккис миэстэни "был-
дьаата" (1 мўнўўтэ 4 сєкўўндэ 5
дэЇээтэй). 

1200  миэтэрэіэ 3 "бааЇынай"
тўстэ: табаіалар сур тыйдара Кы-
нат, "Єксєкў" бааЇынай хаЇаай-
ыстыба 3 саастаах Буяна уонна
матталар 4 саастаах тураіастара
Мохсоіол. Биэтэккэ кэлиилэри-
гэр бириэмэлэрэ туЇааннаах бэ-
рээдэгинэн наарданыыта ман-
нык буолбута: мўнўўтэни
таЇынан – 35 сєкўўндэ 2 дэЇээ-
тэй, 38 сєкўўндэ 1 дэЇээтэй, 49
сєкўўндэ. Кєрєргўт курдук, араа-
стаЇыыта добуоччу. Тоіо оннук
буолбутун Кынат сўўсчэ миэтэ-
рэни суол ис єртўнэн быЇа
тўспўтўнэн быЇаарбыттара, онон
кыайыытын "кыната быЇыллан",
тиЇэх миэстэіэ сыіарытылынна.
Бастакы буолан тахсыбыт
"Єксєкў" Буяна Мохсоіолу ик-
кис миэстэіэ "тэптэ".  

Ривьер де Фео оіото, хаµала-
стар Чыпчааллара (хаЇаайына
Илья Ядреев) утарсааччытыттан
– "Манчаары" Бостонуттан кы-
айыыны кыл мўччў, ол эбэтэр, 4
дэЇээтэйинэн урутаан мўлчў тут-
та (бириэмэтэ 1 мўнўўтэ 57
сєкўўндэ 1 дэЇээтэй). 

1600 миэтэрэіэ олохтоох 3
сылгы барбытыттан биирдэстэ-
ринэн иккистээн сўўрдўллўбўт
хаптаіайдар Кынаттара буолла
уонна эмиэ иккис миэстэни ха-
аччынна. Кыайыылаах тахсыбыт
6 саастаах, Михаил Емельянов
матталарга баайан биэрбит ту-
раіаЇа Эрчим 2 мўнўўтэ 13
сєкўўндэ 4 дэЇээтэй бириэмэни
кєрдєрдє.

2000 миэтэрэіэ "Манчаары-
лар" "ыарахан артиллерияларын"
– республика Президенин бири-
истэригэр ситиЇиилээхтик кыт-
тан кэлбит Кейн Шугардарын
уонна Данк Шоттарын киллэр-
биттэрэ кўрэхтэЇии сўрўн,
тыµааЇыннаах тўгэнинэн буол-
ла. Ол эрээри, Кейн Шугар бу
сўўрдўўгэ тиЇэіинэн кэллэ. Бас-
такы миэстэни эмиэ биир бил-
лэн эрэр сўўрўк, чурапчылар
"Туймаада-Àгроснаб" коопера-
тивтарын аатыттан киллэрилли-
бит Златоуст ылла (2 мўнўўтэ 15
сєкўўндэ 1 дэЇээтэй). Данк Шот
иккис (1 сєкўўндэ 7 дэЇээтэйи-
нэн хаалыылаах), суоттулар
Àкинфеевтара ўЇўс буоллулар. 

2400 миэтэрэ уЇуµµа олохто-
ох сылгылары сырыЇыннарыыга
табаіалар 6 саастаах хара тураіас
атыырдара Уйгун кыайыылаах
таіыста (3 мўнўўтэ 16 сєкўўндэ.
Матталар Бойуоктара ик-
киЇинэн, "Єксєкўлэр" Àлмааста-
ра ўсўЇўнэн биэтэккэ кэллилэр. 

Итиччэ уЇуµµа боруодалары
ыытыыга республика бастыµ
сўўрўк биэтэ, 2007 сыллааіы
тєрўєх Нарыйаана Куо бастыыр-
дыы бастаата (3 мўнўўтэ 5
сєкўўндэ 8 дэЇээтэй). Нарыйаа-
наны биллиилээх сўўрдээччи
Николай Герасимов сўўртэ. Сы-
лынан балыс кўрэстэЇээччилэрэ
– хаµаластар Àйыллааналара
(иккис) уонна уус-алданнар Кы-
талы Куолара, Куоµ Харах
бааЇыналыы буорун ыа-
рыріатаннар, 80-ча миэтэрэнэн
хааллылар.

Олохтоох булкаас хааннаах
аттары сырыЇыннарбыт 3 хама-
андаттан, онон, матталар биэс
сўўрдўў тўмўгўнэн баалларынан
кыайаннар, тренердэр Михаил
Емельянов уонна Иван Кычкин
трактор дьигиЇитэр "уоріатыгар"
олорор чиэстэннилэр. 

Àркадий ИННОКЕНТЬЕВ.

Считать недействительным води-
тельское удостоверение 1403 № 288789
на имя Попова Евгения Феликсовича.

Считать недействительным удосто-
верение ÀГ № 562669 к медали "За до-
блесный труд в Великой Отечественной
войне 1941–1945 гг." труженикам тыла,
выданное Попову Гаврилу Петровичу.

Считать недействительным утерян-
ное свидетельство водителя ÀН №
179326 на имя Константинова Àйала
Àнтоновича.

Считать недействительным утерян-
ный военный билет ÀХ № 0633605 на
имя Лукина Àлександра Àнатольевича.

Толору комплектаах хортуоппуй
техниката, МТЗ-82 трактор атыыла-
наллар. Тел.: 84115224630.

Продаю трактор ЛТЗ-60 не на ходу. 
Тел.: 8984 102 4669.

Чэпчэки сыанаіа куоракка уу хом-
мот учаастага атыыланар.

Тел.: 8914 272 2910, 8914 286 9498.

Кўндў аіабыт, эЇэбит, Àраµас
нэЇилиэгин олохтооіо

ЦЫПÀНДИН Иван Васильевич 1
олохтон туораабытын туЇунан чугас
аймахтарыгар, доіотторугар, курутуйан
туран, биллэрэбит.

КыыЇа, уола, сиэннэрэ.

"Дьаµхаады нэЇилиэгэ" МТ дьаЇал-
тата, нэЇилиэк депутаттара, ветераннар
сэбиэттэрэ

СУХÀНОВÀ Àвгуста Федотовна
ыарахан ыарыыттан єлбўтўнэн эдьиийи-
гэр Борисова Тамара Федотовнаіа, бары
аймахтарыгар дириµ кутуріаннарын ти-
эрдэллэр.

Тапталлаах оіобут, убайбыт, кэргэ-
ним, аіабыт, "Нижне-Ленское" ÀÀО
хампаанньа ўлэЇитэ

НИКИТИН Àфанасий Николаевич
эдэр сааЇыгар ыарахан ыарыыттан олох-
тон туораабытын туЇунан билэр дьону-
гар, бииргэ алтыспыт доіотторугар, ди-
риµник курутуйан туран, биллэрэбит.

Ийэтэ Клара Àфанасьевна, бииргэ
тєрєєбўттэрэ, кэргэнэ, оіолоро.

"Мэµэ-Хаµалас улууЇа" муници-
пальнай оройуон дьаЇалтата, депутаттар
оройуоннааіы Сэбиэттэрэ оройуон
культуратын уонна духуобунаЇын управ-
лениетын салайааччынан ўлэлээбит,
Дьокуускайдааіы культура колледжын
директорыгар Никитин Захар Николае-
вичка бииргэ тєрєєбўт убайа

НИКИТИН Àфанасий Николаевич
уЇун, ыарахан ыарыыттан биЇиги кэккэ-
бититтэн єлєн туораабытынан дириµ
кутуріаннарын тиэрдэллэр.

Улуустааіы культура уонна духуобу-
най сайдыы управлениетын коллектива,
биир идэлээхтэр союзтара, 2009-2012 сс.
улуус культуратын управлениетын
начальнигынан ўлэлээбит Захар Нико-
лаевич Никитиµµэ, ийэлэригэр, ўлэ ве-
тераныгар Клара Àфанасьевнаіа, бииргэ
тєрєєбўттэригэр, кэргэнигэр Любовь
Николаевнаіа, оіолоругар, аймахтары-
гар уола, кэргэнэ, аіалара, бырааттара,
убайдара, кэнники сылларга "Нижне-
Ленское" ÀÀО хампаанньа ўлэЇитэ

НИКИТИН Àфанасий Николаевич
уЇун, ыарахан ыарыыттан эдэр сааЇыгар
олохтон туораабытынан дириµ ку-
туріаннарын тиэрдэллэр.

"Эркээйи" хаЇыат редакцията Ни-
китин Захар Николаевичка тапталлаах
убайа, ийэтигэр Клара Àфанасьевнаіа
уола итиэннэ бииргэ тєрєєбўттэригэр

НИКИТИН Àфанасий Николаевич
уЇун, ыарахан ыарыыттан олохтон туо-
раабытынан дириµ кутуріанын тиэрдэр.

Таптыыр кэргэним, эЇэбит, хос
эЇэбит, Хаптаіай олохтооіо

ИВÀНОВ Семен Михайлович
бу дьыл балаіан ыйын 15 кўнўгэр уЇун,
ыарахан ыарыыттан олохтон туораабы-
тын туЇунан аймахтарыгар, билэр дьону-
гар дириµ кутуріанынан биллэрэбит.

Кэргэнэ, оіолоро, сиэннэрэ, 
хос сиэннэрэ.

"Хаптаіай нэЇилиэгэ" МТ дьаЇалта-
та, ветераннарын сэбиэтэ тыыл ветера-
на, єр сылларга совхозка механизаторы-
нан, ветераннар сэбиэттэрин бэрэссэдэ-
этэлинэн ўлэлээбит

ИВÀНОВ Семен Михайлович
Кўн сириттэн туораабытынан кэргэни-
гэр Àлександра Михайловнаіа, оіолору-
гар, сиэннэригэр дириµ кутуріаннарын
тиэрдэллэр.

Редактор-директор:
À.В.ДОКТОРОВÀ.

Редакция сўбэтэ:
В.Р.ПОПОВ 

(эппиэттиир секретарь),
À.И.ИННОКЕНТЬЕВ,

М.И.ПТИЦЫНÀ
(отдел редактордара).

Индексэ: 54885 Кээмэйэ: 1 б.л.
ТираЇа: 2000 СакааЇын №-рэ: 119

ХаЇыат бэчээккэ бэриллэр графига 15.00 ч.
Бэчээккэ бэрилиннэ: 15.00 ч.

БалаЇалар 
“Эркээйи” хаЇыат

редакционнай-
компьютернай

комплексыгар талыллан
таµылыннылар,
бэчээттэннилэр.

Производственнай сыах
аадырыЇа: Майа сэл., 
Сыроватскай аатынан

уулусса3 №-рэ
Тэрийэн таЇаарааччылар:

Саха Республикатын
Правительствота,

“Эркээйи” хаЇыат редакцията”
автономнай тэрилтэ коллектива

ХаЇыат Российскай Федерация
бэчээккэ комитетын Саха сиринээіи

маассабай информация средстволарыгар
уонна бэчээккэ сокуонун тутуЇууну
хонтуруоллуур, регистрациялыыр
управлениеіа регистрацияланна.

Регистрацияламмыт ПИ №ТУ 14-0246
от 21.03.2012 с.

ИЛДЬИТ

МИНИ-ТРÀКТОР  МÀТТÀЛÀÀТÀ

ББИИЛЛЛЛЭЭРРИИИИЛЛЭЭРР

ССППООРРТТ

Налоговая инспекция проводит Дни
открытых дверей для налогоплательщи-
ков – физических лиц!

Дни открытых дверей пройдут 21 и
22 сентября 2012 г.

В рамках мероприятия все желаю-
щие смогут больше узнать о том, кто
должен уплачивать имущественные на-
логи (земельный, транспортный, налога
на имущество), в какие сроки, какие
ставки и льготы применяются на терри-
тории Мегино-Кангаласского улуса.

Все желающие при обнаружении
некорректных сведений в налоговом
уведомлении смогут прямо на месте по-
дать заявление в налоговую инспекцию.

Отдел работы 
с налогоплательщиками 

Межрайонной ИФНС России 
№ 4 по Республике Саха (Якутия).

ДОПОЛНЕНИЕ

В номере 114-115 от 7 сентября газеты
"Эркээйи" в распоряжении МО "Жабыльский
наслег" "Об образовании избирательных участ-
ков МО "Жабыльский наслег" по техническим
причинам упущена улица имени И.Е.Сергучева.

ДЕНЬГИ
легко и быстро!

Кредитной организации
требуются кредитные
эксперты в с.Майя и
пос.Нижний Бестях.

Тел.: 745-455.

МУНИЦИПÀЛЬНОЕ  ОБРÀЗОВÀНИЕ "ПОСЕЛОК  НИЖНИЙ БЕСТЯХ"

ПОСЕЛКОВЫЙ СОВЕТ ДЕПУТÀТОВ 
ВТОРОЙ СОЗЫВ

ПЯТЬДЕСЯТ СЕДЬМÀЯ ОЧЕРЕДНÀЯ СЕССИЯ

Об утверждении протокола публичных слушаний по обсуждению  модельного
проекта Устава муниципального образования "п.Нижний Бестях". 

В соответствии со статьей 44 Федерального закона "Об общих принципах
организации местного самоуправления в Российской Федерации", разработанного
Управлением Министерства юстиции РФ по РС(Я) модельного проекта устава
сельского (городского) поселения в целях приведения Устава муниципального
образования "п.Нижний Бестях" в соответствие с действующим
законодательством,  по результатам публичных слушаний от 02.08.2012 г.
поселковый Совет 

РЕШИЛ:

1. Утвердить протокол публичных слушаний по  обсуждению  модельного
проекта Устава муниципального образования "п. Нижний Бестях";

2. Главе МО "п. Нижний Бестях" (Бор Г.М.) опубликовать итоговый документ
публичных слушаний в газете "Эркээйи". 

Глава поселка Г.М.БОР.
Председатель поселкового Совета Т.И.СКУБИЙ.

№ 2-57-2
"07" августа  2012 г.
п. Нижний Бестях


